
um  tillögu til þingsályktunar um styrkauka til tveggja skálda.

Frá fjórveitinganefnd.

Eins og greinargerðin fyrir tillögunni ber með sjer, þá var það áskilið 
frá fjárveitinganefnd á siðasta þingi, að þeir af styrkþegum skálda- og lista- 
mannastyrksins, sem áður hafa verið jafnir, skyldu enn vera svo. Nú hefir út 
af þessu verið brugðið, og þótt fjárveitinganefndin eða Alþingi eigi enga sök á 
þessu, þá er hilt víst, að enginn nem a Alþingi getur jafnað þessa misfellu að 
þessu sinni, úr því sem komið er. Nefndin vill því mælast til þess við háttv. 
Alþingi, að það heimili stjórninni að auka að nokkru styrk þessara tveggja 
skálda, sem tillagan ræðir um, svo að ummæli framsögumanns nefndarinnar fyrir



hennar hönd á siðasta þingi verði ekki gerð alveg ómerk. Enda ber að skoða 
þau sem ályktun alls þingsins, úr þvi að ekki var á móti þeim mælt.

Þótt nefndin nú þannig fallist alveg á röksem dir tillögumanna, þá álitur 
hún ástæðulaust að veita eins háa upphæð og þeir fara fram á. Vill hún miða 
aukastyrk þennan, eftir því sem næst verður komist, við þá upphæð, sem 
fallið hefði í hlut skálda þeirra, er tillagan ræðir um, ef jafnt hefði verið skift, 
á þann hátt, sem siðasta Alþingi ætlaðist til.

Samkvæmt þessu leyfir nefndin sjer að bera fram þessa

BREYTINGARTILLÖGU
við tillögugreinina:

í stað »1200 — tólf hundruð —« komi:
400 — fjögur hundruð —.

Alþingi, 12. jún i 1918.

